
жавоб бермагани учун қайтарилди.
Деҳқончиликда, жумладан, уруғликка бўлган 

қатъий талаб натижаларини ушбу кўрсаткичлар 
ҳам намоён этмоқда.

Агар Фарғона вилоятида 2017 йилда деярли 130 
минг гектар майдонга ғалла экилган бўлса, ундан 
581 минг тонна ҳосил олинган. Ҳосилдорлик эса 
ўртача 45 центнерни ташкил этган. 2023 йилга 
келиб эса 34 минг гектар кам майдондан 780 минг 
тонна ғалла олиниб, ҳосилдорлик ўртача 81,4 цент-
нерга етказилди.

Пахта ҳосилдорлиги ҳам қарийиб 60 фоизга 
ошди. Яъни, вилоятда 2017 йилда 98 минг гектарда 
пахта етиштирилиб, 220 минг тонна ҳосил олинди. 
Ўртача ҳосилдорлик бор-йўғи 22,4 центнер эди. 
2023 йилда эса пахта майдони 20 минг гектар-
га қисқарди, аммо 2017 йилга нисбатан 70 минг 
тонна кўп пахта етиштирилди. Сабаби – ўртача 
ҳосилдорлик 15 центнерга ортиб, 37,6 центнерга 
етганида эди.

Бу рақамлар ҳеч қандай изоҳ талаб этмайди. Агар 
қишлоқ хўжалиги маҳсулотлари сифатини баҳолаш 
Маркази фаолиятига эътибор янада кучайтирил-
са, моддий-техник базаси ҳамда жамоа малакали 
мутахассислар билан мустаҳкамланса, бундан ҳам 
юқори натижаларга эришиш мумкин бўлади.

Хўш, улардан мўл ҳосил олиш, демакки, деҳқонни 
бойитиш, халқ эҳтиёжини тўлиқ қондириш нима-
ларга боғлиқ? Юқори технологиядаги агротехник 
тадбирлар, томчилатиб суғоришни жорий этиш, 
самарадор ўғитларни қўллаш ва албатта сифатли 
уруғларга боғлиқдир.

Халқимиз бежиз “Экканингни ўрасан” демайди. 
Таҳлиллар шуни кўрсатадики, афсуски йиллар 
давомида ҳосил тақдирини белгиловчи энг муҳим 
жиҳат – уруғчиликка етарли эътибор берилмади.

Маҳсулдор уруғлик танланмагани, сифатли 
тозаланмагани, юқори унумдор кимёвий моддалар 
билан ишлов берилмаслик, зараркунандалардан 
зарарсизлантирилмагани натижасида, пахта, 
буғдой, маккажўхори, шоли, картошка экинлари-
дан кўзланганидан 20-30 фоизгача кам ҳосил олиб 
келинди.

Энг ачинарлиси шундаки, бунга об-ҳаво, таби-
ат инжиқлиги туфайли дея баҳона кўрсатилди, 
аммо аслида сифатсиз уруғ масаласи муҳокама 
қилинмади.

Статистик маълумотларга эътибор берадиган 
бўлсак, афсуски 2019 йилга қадар вилоятда экиш 
учун дея етиштирилган уруғлик буғдой ва уруғлик 
чигит лаборатория синов таҳлилидан ўтказилган 
бўлса-да, уларнинг барчаси, “давлат стандартлари-
га мувофиқ” деб топилиб, сертификатланган.

Хайриятки, давлат раҳбарининг ташаббуси ва 
топшириғи билан уруғчилик, унинг сифат назо-
рати тизими тубдан ўзгартирилди. Янги тузил-
ма “Қишлоқ хўжалиги маҳсулотлари сифатини 
баҳолаш Маркази” давлат муассасаси зиммасига 
қишлоқ хўжалиги соҳасида етиштириладиган 
пахта, дон, уруғлик ва уларни қайта ишлашдан оли-
надиган маҳсулотлар сифатини баҳолаш вазифаси 
юклатилган.

Жумладан, пахта хомашёсидан олинадиган 
пахта толаси, момиғи, техник чигит, дон ва дон 
маҳсулотлари, барча турдаги қишлоқ хўжалиги 
экин уруғлари ва кўчатларни лаборатория синов 
таҳлилидан ўтказиб, уларнинг сифатини дав-
лат стандартларига мослигини аниқлаш орқали 
мувофиқлик сертификатини бериш масаласини ҳал 
қилади.

Ғаллачилик ва пахтачилик инсон ҳаётида муҳим 
аҳамиятга эга бўлиб, агар буғдойдан тайёрлана-
диган нон ва нон маҳсулотлари дунёнинг барча 
минтақаларида яшовчи аҳолининг асосий озиқ-овқат 
манбаси ҳисобланса, пахта инсон ҳаёти ва жамият 
тараққиёти учун зарур бўлган ўсимлик бўлиб, аҳамияти 
жиҳатидан ғалла, нефть, газ, олтин, металл қаторидаги 
маҳсулот ҳисобланади.

Тармоқнинг моддий-техник имкониятлари мус-
таҳкамланяпти.

– Жаҳон банки маблағлари ҳисобидан лабора-
торияни модернизация қилиш лойиҳаси қабул 
қилинди, – дейди Марказнинг бош мутахассиси 
Аҳрор Тиллаев. – 200 минг долларлик ускуналар 
олиб келинган. Ҳозир уларни ўрнатиш ишлари 
олиб бориляпти.

–Пахта толасидаги 14 та сифат кўрсаткичларини 
аниқлаб берувчи жиҳозларда унинг нави, синфи, 
микронеери, узунлиги аниқланади, – дейди лабора-
тория мудири Ҳусниддин Тўраев.

Марказ мутахассислари энди ҳар бир уруғ 
намунасига ўта талабчанлик билан холис 
ёндашмоқдалар.

– Мана бу чигитнинг намунаси. Унда ҳеч қандай 
ёзув бўлмайди. Биркаланган идишда олиб келина-
ди. У рақамланган, штрих кодланган. Коррупция-
нинг олдини олиш мақсадида шундай қилинган. 
У кимники, қандай нав, қаердан келтирилган, 
буларни мутахассис билмайди ва холис таҳлил 
ўтказиб, натижалар эълон қилинади. Шундай усул 
қатъий бўлгани учун энг яроқли уруғ ажратилиб, 
ҳосилдорлик ошишига сабаб бўляпти.

Афсуски, ҳали ҳам айрим бонитети паст майдон-
ларда, агротехникага тўлиқ риоя этмаган ҳолда 
етиштирилган ғаллани “уруғлик” дея тавсифлашга 
тавсия қиладилар. Масалан, 

–2024 йил ҳосили учун 30 минг тоннадан ортиқ 
уруғлик ғалла жамғарилди. Уни қайта ишлаш, 
лабораторияда ўрганиш натижасида 27 минг тон-
наси уруғликка лойиқ деб топилди ва сертификат 
тақдим этилди, – дейди Аҳрор Тиллаев. – 3 минг 
тоннаси уруғлик сифат кўрсаткичлари талабларига 
жавоб бермагани учун сертификатлаштирилмади 
ва қайтарилди.

Бундай ҳол пахта уруғчилигида ҳам учраётгани-
ни айтди бош мутахассис:

– 2024 йил ҳосили учун 8 минг тонна чигитни са-
ралаш, дорилаш, қадоқлаш ишлари амалга оширил-
ди. Аммо унинг 4900 тоннасигина яроқли деб то-
пилди ва уларга мувофиқлик сертификати тақдим 
этилди. Қарийб 3 минг тоннага яқин уруғлик чигит 
лаборатория таҳлилларида стандарт талабларига 

Тумандаги "Мумтоз" тантана-
лар саройида мунис ва мўътабар 
онажонларимизни шарафлашга 
бағишланган “Оналарга эҳтиром” 
фестивали бўлиб ўтди. Ўсиб кела-
ётган ёш авлоднинг онгу шуурида 
ота-онага ҳурмат, фарзандлик   
бурчларини адо этиш, уларни 
қадрлаш каби фазилатларни шакл- 
лантириш  мақсадида ташкил 
этилган тадбирга маҳаллалар, 
ташкилот ва муассасаларда меҳнат 
қилган ибратли оилалар бекалари, 
эл-юрт ривожига муносиб ҳисса 
қўшаётган фарзандлар оналаридан 
500 нафарга яқини таклиф этилди.

Фестивалда иштирок этган 
вилоят ҳокими Хайрулло Бозоров  
онахонларга эзгу ниятларини 
билдирди ва турли номинация 
ғолибларига фахрий ёрлиқ ҳамда 
қимматбаҳо совғаларни топширди. 

Ҳар соҳада пешқадам Фарғона вилояти мана 
бир неча йиллардан буён "Оналарга эҳтиром" 
маърифий тадбирини ҳам ўтказиб келади. Ун-
да аёл, она улуғланади. Бу йил ҳам вилоятнинг 
барча шаҳар-туманлари, меҳнат жамоаларида 
шундай тадбирлар ўтказилди. Бувайдада она-
ларни иззатлаш ўзига хос ва тантанавор тарз-
да ташкил этилди.

Шу куни мўътабар онахонлари-
мизга фарзандлари томонидан ҳам 
эҳтиром кўрсатилиб, гулдасталар  
тақдим этилди. Ўз навбатида, онажон-
лар  бу каби эътибордан кўнгиллари 
қувончга тўлиб, юртга тинчлик, дас-
турхонларга тўкинлик тилаб, дуога 
қўл очишди.

Тадбирда Ўзбекистон халқ артис-
ти, Ўзбекистон Қаҳрамони Муножат 
Йўлчиева, Ўзбекистон халқ артист-
лари Зулайҳо Бойхонова, Абдуҳошим 
Исмоилов, Рушана Султонова, Ўзбе-
кистонда хизмат кўрсатган артистлар 
ака-ука Муҳсинбек ва Яҳёбек Мўми-
нов, Қиличбек Тожиевлар томонидан 
дилрабо куй-қўшиқлар янгради, она-
хонлар даврани тўлдириб, рақсларга 
тушишди. 

Азизахон 
СОЛИЕВА.

Ҳа, дастлабки ўрганишлар бу 
йилги ҳосил 850-900 минг тоннага 
етишидан далолат бермоқда. Аммо 
ҳосилдорлик етиштирилган донни 
авайлаб, ўз вақтида ўриб олишга ҳам 
боғлиқлиги ҳақиқат.

– Дон ўримига 323 та юқори самара-
дор комбайнлар шай. Буғдой ўримини 
17 кунда якунлаймиз, – дейди вилоят 
агроинспекция бош инспектори Рав-
шан Назиржонов.

Равшан ака шу сўзларни айтди-ю, не-
гадир пешонаси тиришди. Бунинг сабаби 
бор эди. Бугун мамлакат далаларидаги 
каби Фарғонада ҳам ҳар гектаридан 
45-50 центнерли ҳосил етиштирилган 
майдонларда ўрадиган комбайнлар иш-
лаяпти. Ҳосилдорликнинг кескин ўсиши 
деҳқон тилида айтганда “масса”ни 
катталаштирди. Энди юз центнергача 
ҳосилни ўра оладиган, агрегатида 
тасманинг айланиш миқдори катта 
бўлган комбайнлар керак. Тўғри, 
уларни йилма-йил олиш режалашти-
рилган.

– 2024 йилнинг бир ойида 20 та ян-
ги комбайн олиб келишга муваффақ 
бўлдик. Келгуси йилгача яна 30 та 
комбайн сотиб олинади, – дейди Рав-
шан Назиржонов. 

Ҳаёт тарзимиз яхши ниятга асос-
ланган. 2024 йил ўримга комбайн ту-
шишидан аввал умри деҳқончиликда 
ўтган оқсоқоллар келишди дала бо-
шига. Қуръон тиловат қилиниб, яхши 
ниятлар ила дуои фотиҳа қилинди.

Қудратли ўрим машиналари 
донни бошоқдан ажрата бошлади. 
Тадбирга келган туман раҳбари ва 
мутасаддилари ўрим натижаларини 
жойида таҳлил қилдилар. Ҳозиргина 
комбайн ўтган майдонларни бирма- 

Фарғона вилояти мамлакат-
нинг энг йирик дон етказувчи 
минтақасига айланиб қолди. 
2023 йилда салкам 800 минг 
тонна буғдой етиштирилди. 
Бу йилги ҳосил унданда кўп. 
Ғалла майдонида оралаб юрол-
майсиз. Бошоқлар тирбанд. 
Дон бошоқлари ҳар йилгидан 
катта, бошоқда дон сони кўп, 
қўлга олсангиз, вазни сезилади. 
Комбайнчилар бундай майдон-
лар ҳақида ўз ибораси билан 
“масса катта” дейди. Бу дон ҳо-
силдорлиги юқори, дегани.

бир кўришди. Дон тўкилишига йўл 
қўйилмаган.

Кейин вилоят мутахассислари учун 
ўзига хос йиллик сарҳисоб қилинди. 
Ҳар гектар майдонга камида 1 тонна 
ўғит солинган, вилоят бўйича 450 
минг тонна маҳаллий ўғит сув билан 
оқизилган. Зараркунандаларга қарши 
кураш ишлари самарасини кўрсатган. 
Серҳосил навлар танланган. Ҳосил 
чўғи яратилишининг бош омиллари 
шулар эди. 

Маслаҳат кенгашида яна бир неча 
рақамлар айтилди. Вилоятда 328 та 
ўрим отрядлари ташкил этилиб, улар-
га юқори унумли дон ўриш комбайн-
лари, 1696 дона дон ташиш автомо-
биллари, 328 та кўчма устахоналар ва 
173 дона ёқилғи  ташиш техникалари 
бириктирилди. 

Шунингдек, барча туманларда 
“Ғалла-2024 ўрим-йиғим штаблари” 
ташкил этилди.

Етиштирилган ғалла ҳосилини вило-
ятдаги дон маҳсулотлари корхоналари-
нинг 4 та дон қабул қилиш элеватори, 2 
та ғаллачилик кластерлари ва 12 та дон 
қабул қилиш шохобчаларига 585 та 
йўналишда олиб келиш бўйича “Йўл 
хариталари” ишлаб чиқилди.

Яна бир янгилик шуки, дон 
маҳсулотлари корхоналарининг 
элеватор ва дон қабул қилиш шохоб-
чаларидаги тарозилар, лаборатория 
биноларининг барчаси тўлиқ “On-line” 
кузатув режимига ўтказилган.

Бугундан Фарғона вилоятининг 

барча туманларида ғалла ўрим 
йиғими бошланди. Масалан, Бешариқ 
туманида ҳам аллақачон таъмир-
лаб, сафга тизилган комбайнларга 
изн берилди. Ундан аввал отряд 
бошлиқлари, комбайнчиларга 3 
миллион сўмдан иш ҳақи бўнаги 
тарқатилди. Сўнг қудратли техника-
лар далага йўл олди.

– 4та ғаллачилик кластеримиз бор. 
Комбайнларимиз 30 тага етган. Улар-
нинг барчасини мавсумга шай қилиб 
қўйдик, – дейди Бешариқ тумани 
ҳоким ўринбосари Адҳамжон Умаров. 
– Бу йил дон йили бўлди. Бугундан 
ўримни бошладик. Ўртача 100 цент-
нердан ҳосил олишимиз кутиляпти. 

Музаффар Қўчқоровни Бешариқда 
“дончи фермер”, дейишади. 
Дарҳақиқат, ҳосилдорликда унинг 
олдига тушадигани кам.

– Ўтган йили ғалладан 102 цент-
нердан ҳосил олган бўлсак, бу йил 
камида 105 центнерга етади, – дейди 
“Абдураҳмонов Ҳусниддин” фер-
мер хўжалиги раҳбари Музаффар 
Қўчқоров. 

Деҳқонбува бунинг сабабини 
қуйидагича изоҳлайди:

– Ерларнинг мелиорация ҳолати ях-
шиланди. Гектарига 1200 килограмм-
дан ўғит тушди. Шунинг натижасида 
100 миллион сўмдан ортиқ даромад 
қилдим.

Бугун деҳқончиликда ҳам бозор 
иқтисоди қонун-қоидалари қарор 
топди. Фермер шартнома шар-

тидан зиёд етиштирган ҳосилни 
биржа орқали истаган нархда, ис-
таган харидорга сота олади. Бу эса 
деҳқончиликдан даромад олиш ман-
басини мустаҳкамлади.

17 йил Россияда фаолият кўрсатган 
тадбиркор Отамурод Сайдаҳмедов 
Президентимиз чақириғига кўра, 
Бешариққа қайтди. Ҳозир у кўп 
тармоқли кластер эгаси. У ҳар ишда, 
жумладан, ғаллачиликда ҳам излана-
ди, янгиликларни қўллайди. Масалан, 
бу йил ғаллани тўлиғича ёмғирлатиб 
суғориш усулида етиштирдилар.

– Ёмғирлатиб суғоришнинг афзал-
лиги, биринчидан у орқали суспензия 
берса бўлади. Бундан ташқари ўғит 
ва ҳашаротга қарши дориларни ҳам 
сепаверади, – дейди дончилик класте-
ри раҳбари Отамурод Сайдаҳмедов. 
– Ёмғирлатиб суғоришда сув ва 
дори бир текис етказилади, ер зах-
лаб кетмайди. Сув ҳам ҳамма жойга 
бир хил миқдорда тушади. Шунинг 
ҳисобига ҳосилдорлик, фермернинг 
даромади ошади. Қолаверса, томчи-
латиб суғоришга 100 миллион сўм 
сарфласангиз, давлат 50 миллионини 
субсидия тарзида қайтариб беряпти. 
Бундай шароит ҳеч қаерда йўқ. 

Айтай десак, айтгулик иш ҳам, гап 
ҳам кўп. Ҳаммасини биргина рақам 
ифодалаб турибди. Фарғона вилояти-
да бу йил ғалла ҳосилдорлиги ўртача 
90 центнердан ошиши кутиляпти.

Муҳаммаджон ОБИДОВ.
Элёр ОЛИМОВ олган суратлар.

ГАГА  

Хитойни мўъжизалар 
мамлакати дейишади. Ам-
мо у илм-фан, молиядан то 
космосгача ривожланган 
юртдир. 

Хитой матбуотига назар

Кўркам манзиллар МУЗЕЙЛАР САЁҲАТ МАСКАНИ ЭМАС,
МИЛЛИЙ ҚАДРИЯТЛАР МАЖМУАСИДИР

Янги Ўзбекистоннинг ислоҳотлар 
эпкини кўплар қатори Бўрбонлиққа 
ҳам етиб келди. Ҳудудлар “қишлоқ” 
деб эмас, маҳаллалар кесимида таъ-
рифлана бошлади. Бу дегани, ҳар бир 
маҳалла, кўча ва хонадонлар давлат 
эътиборида бўлди. “Обод маҳалла”, 
“Обод кўча”, “Обод хонадон” давлат 
дастурлари ижросига жиддий эъти-
бор берилди.

Биргина Бўрбонлиқ марказидаги 
Гулобод маҳалласида ўтган йил-
нинг ўзида давлат томонидан 18,2 
километр ички йўллар асфальтлан-
ди, 3 километр тоза ичимлик суви 
тармоқлари тортилиб, сув минораси 
ўрнатилди.

Туман ҳокимлиги ва маҳалла 
фуқаролар йиғини томонидан амалга 
оширилган “хонадонбай” ишлаш ти-
зими, тадбиркорликни ривожланти-
риш ва камбағалликни қисқартириш 
йўналишидаги ишлар туфайли аҳоли 
турмуш тарзи яхшиланиб, фаровон-
лиги юксалиб бормоқда. Маҳаллада 
янгидан 26 та тадбиркорлик субъ-
ектлари ташкил қилинди, 93 нафар 
фуқаро доимий иш билан таъминлан-
ди.

Бугун Гулобод ўз номига муносиб 
тарзда чирой очиб бормоқда. Ободон-
лаштириш ишлари кўлами кун сайин 
ортиб, ўнлаб замонавий ва кўркам 
бино-иншоотлар, “Гулобод” маҳалла 
фуқаролар йиғинининг янги биноси 
қад ростлади. Маҳалла раиси Дониёр 
Умаровнинг саъй-ҳаракати, туман 
сектор раҳбарлари ва маҳалла фаол-
ларининг ёрдами билан фуқаролар 
учун қулай шароитларга эга маскан 
барпо этилди.

Шу ўринда маҳалла фаоли, тад-
биркор инсон Қодиржон Юсупов 

Маданият муассасаси даражасидаги 
музейлар инсоннинг билим савия-
сини ошириш, дунёқарашини кен-
гайтириш, дидини тарбиялаш, турли 
халқларнинг қадимий маданияти, 
санъати, урф-одати, адабиёти билан 
ошно қилиш, шу билан бирга, ёдгор-
лик сифатидаги осори атиқаларни 
томоша қилишгина эмас, балки мил-
латнинг ва миллий қадриятларнинг 
пайдо бўлиши ва шаклланиши, 
аждодларнинг ҳаёти, турмуш тар-
зи билан таништиради, улардан 
фахрланиш туйғуларини оширади, 
ақл-заковат билан фикр юритишга ва 
ўз халқидан ғурурланишга ўргатади. 
Шундай экан, музей халқнинг ўтмиши 
ва бугунги ҳаёти кўзгусидир, десак 
адашмаймиз. 

Ҳар бир музей бизнинг бугунги 
кунимиз эртанги авлодлар учун 
мерос эканлигидан далолат беради. 
“Қўқон” давлат музей-қўриқхонаси 
Ўзбекистондаги кўҳна музейлардан 
биридир. У Қўқон ҳукмдори Саййид 
Муҳаммад Худоёрхон томонидан 1925 
йилда ташкил қилинган. Асрлар да-

Музей ҳақида 
гап кетганида, 
фуқаролар тасавву-
рида мавжуд узоқ 
ва яқин тарихга оид 
экспонатларни томо-
ша қилиш деган тор 
фикр пайдо бўлади. 
Аслида бундай эмас.

вомида қад кўтариб турган тарихий 
обидалар ҳам ўтмиш тарихини сўзлаб 
тургувчи очиқ осмон остидаги музей-
дир. Музей-қўриқхона таркибидаги 
Худоёрхон саройи шулар жумласидан. 

Қадимги Ҳўқанди латифдаги маз-
кур сарой ҳозирги кунгача ўзининг 
улкан салобати, миллий меъморчи-
лик санъати, қурилиш ашёлари-ю, 
нақшинкор безаклари билан нафақат 
ватандошларимизни, балки хориж-
лик сайёҳларни ўзига жалб қилиб 
келмоқда.

Манбаларнинг хабар беришича, 
Саййид Муҳаммад Худоёрхон тахтга 
ўтирган чоғлариданоқ, муҳташам хон 
саройини қурдиришни мақсад қилади 
ва бу ишга 1865 йилда киришади. 
Қурилажак сарой ўрнида аввал Амир 
Умархон ўрдаси бўлган. Муҳаммад 
Алихон даврида мазкур иншоот му-
каммал таъмирланиб, “Зарринсарой” 
деган ном олган, баъзан “Қирқустун” 
деб ҳам аталган. Ушбу гўзал иншоот 
1842 йилдаги уруш пировардида Бу-
хоро амири Насруллохон томонидан 
вайрон этилган.

Худоёрхон ўзи турган сарой эски-
риб қолганлиги, бу ерда отаси ва 
акаси фитна қурбони бўлганлиги 
туфайли янги саройни Умархон 
ўрдаси харобалари ўрнига қуришни 
мўлжаллаганди. Амри фармон билан 
бош меъморликка Мир Убайдулло, 
саркорликка Муҳаммад Турдиали 
тайинланади. Шунингдек, уста Абдул-
лоҳ Рошидоний, ака-ука усталар Жа- 
мол ва Жамил, устазодалар Зокир, 

Мулло Суярқул, Солихўжа, Фозилхўжа 
Бухорий, Ҳошимбой, Сўфи Йўлдош, 
Марасул, Исабой Маҳсум, Мулла 
Аҳмад Домулло, Муҳаммад Олим 
Сирчи ва бошқа моҳир ҳунармандлар, 
қўли гул касб-кор эгалари қурилиш 
ишига жалб этилади. 

Шунингдек, хон саройи 
қурилишида Бухоро, Самарқанд 
ва Марказий Осиёдаги бошқа 
шаҳарларнинг қурувчи-усталари 
фаол қатнашади. Ҳатто хон халқни 
ҳашарга чорлайди. 16 минг аҳоли, 
80 нафарга яқин уста тиним билмай 
ишлайди, мингдан ортиқ арава ва 
замбилғалтакдан фойдаланилади. 
Қурилишнинг асосий қисми 1870 
йилда тугалланса-да, айрим безак 
ишлари бир қанча вақт давом этти-
рилади. 

Тўрт таркибий қисм (ташқи сарой 
(қалъа) ўрта сарой, боғ ички сарой)
дан иборат бўлган бу обида милодий 
1865-1870 йилларда бунёд этилган. 
Маҳобатли, миллий меъморчилик 
анъаналарини ўзида акс эттирган Ху-
доёрхон саройи билан танишиш жа-
раёнида уни бунёд этишда қатнашган 
устазодалар Қуръони карим ил-
ми, ҳам хаттотлик билан машғул 
бўлганликларини кўриш мумкин. 
Улардан иккиси Муҳаммад Турдали 
ва Абдуллоҳ Рошидонийдир. Ўрда 
пештоғида битилган араб алифбо-
сининг настаълиқ, сулс хат услубида 
ёзилган китобалари бу усталарнинг 
меҳнати маҳсули эканлиги кўплаб 
манбаларда келтириб ўтилган.

 Шунингдек, моҳирлик билан 
терилган турли ранг ва ҳар хил 
шаклдаги кошинлар уйғунлиги ва на-
фислиги, нақшинкор эшик ва устун-
лар Қўқонда XIX асрда ёғоч ва ганч 
ўймакорлиги ҳамда кулоллик санъ-
ати юксак даражага етганлигидан 
далолат беради. 

Бугунги кунгача Саййид Муҳаммад 
Худоёрхон саройининг ички 
қисмигина сақланиб қолган бўлса-
да, у яқин ўтмишимиз, миллий 
тарихимиздан “сўз очиб” туради. 
Ҳақиқатан ҳам шундай, мазкур давлат 
музей-қўриқхонаси мақомини олган 
Ўрда Қўқонда бўлиб ўтган муҳим 
воқеаларнинг “тирик” гувоҳидир. 
Унинг таркибига Ҳамза уй-музейи, 
Муқимий ҳужраси, Дастурхончи 
мадрасаси, Амалий санъат музейи, 
Норбўтабий мадрасаси, Тепақўрғон 
археологик ёдгорлиги, Буюк алло-
малар музейи, Мадарихон дахмаси, 
Ғафур Ғулом номидаги адабиёт му-
зейи каби маданият масканлари ҳам 
киради.

Юқоридаги маълумотлар орқали 
демоқчиманки, музейларга шунча-
ки маскан ёки буюмлар мажмуаси 
деб қараш керак эмас, балки уларни 
тарихнинг бир бўлаги сифатида 
ардоқлаб, юракдан ҳис қилиш ҳар 
биримизнинг аждодларга бўлган 
ҳурмат-эҳтиромимиздир. 

Н.ТЎРАҚУЛОВА,
“Қўқон” давлат музей-

қўриқхонаси филиали адабиёт 
музейи илмий ходими.  

ОБОД ГУЛОБОД

Бўрбонлиқ қишлоғи қадим тарихга эга. ”Дўсти Худо” 
зиёратгоҳи, масжид ва иншоотлар мозийдан дарак беради. 
Қишлоқ аҳолиси минглаб гектар ерларда деҳқончилик 
билан машғул бўлди, чорва боқди, боғ яратди. Давлат ре-
жаларини бажариш учун йил бўйи тиним билмай меҳнат 
қилаверди. Аммо бизнинг замонимизгача ўнқир-чўнқир 
кўчалар, қудуқнинг зах сувлари, пастқам деворли кўримсиз 
уйлар ўзгармай тураверди. Аҳоли турмуш фаровонлигини 
яхшилаш, инфратузилма ташкил этиш ва ободонлаштириш 
учун маблағ топиш ҳеч бир маҳаллий раҳбарнинг қўлидан 
келмас, жамоа хўжалиги аъзоларининг ҳалол меҳнатидан 
топилган маблағ эса марказ ихтиёрида эди.

номини алоҳида таъкидлаш лозим. 
У тасарруфидаги ердан йиғин би-
носи учун жой ажратди. Ҳудуддаги 
фермер хўжаликлари раҳбарлари ва 
Дадаазиз Азизов каби ташаббускор-
лар қурилиш ишларида фаоллик 
кўрсатишди.

Ўзини ўзи бошқарув тизимини 
такомиллаштириш борасидаги 
ислоҳотлар маҳалла фуқаролар 
йиғини ходимларининг ваколат 
ва вазифаларини аҳолига янада 
яқинлаштирмоқда. Давлатимиз 
сиёсатининг устувор мақсадларини 
кўзда тутувчи инсон манфаатлари 
учун хизмат қилиш тамойили доира- 
сида аниқ чора-тадбирлар ишлаб 
чиқилди. Эндиликда ”маҳалла етти-
лиги” томонидан аҳоли муаммолари-
ни ўрганиш ва бартараф этиш тизими 
ишламоқда.

Маҳаллада бугунги кайфият 
ўзгача. Кўчалар тунда ҳам чароғон. 
Таълим, тиббиёт, савдо ва маиший 
хизмат соҳалари замонавий кўриниш 
касб этмоқда. Айниқса, ёшларнинг 
иштиёқи баланд. Оиласи фаровонли-
ги учун куч ва имкониятларини ишга 
солишга, эл-юртга манфаат келти-
ришга интилиш янада кучаймоқда.

2024 йил – “Ёшлар ва бизнесни 
қўллаб-қувватлаш йили”да маҳалла 
фуқаролар йиғини ходимлари ва 
фаоллари томонидан инсон қадр-
қимматини улуғлаш, манфаатларини 
ҳимоя қилиш борасидаги тизимли 
ишлар маромида олиб бориляпти. 
Маҳалла ободлиги ва хавфсизлиги, 
аҳоли турмуш фаровонлиги ва кайфи-
яти Гулободнинг бугунги қиёфасига 
янада чирой бағишламоқда.

Алишер ХОНКЕЛДИЕВ,
Олтиариқ тумани.

Хитойнинг Циндао провинциясида 
"Бир белбоғ – бир йўл" ташаббуси мам-
лакатларининг миллий матбуот хо-
димлари ва журналистлари учун ўзаро 
тажриба алмашиш учун шу мамлакатда 
бўлдим. 

Хитой инсоният тараққиёти бешик-
ларидан бири, энг қадимий маданият 
ўчоғи деб ўқиганимиз бор гап эди. 
Кўчаларни тўлдириб тўрт тарафга 
шошилиб кетаётган хитойликларнинг 
шижоатини кўриб, Буюк ипак йўлига 
асос солган чин сайёҳлари кўз ўнгимда 
жонланади. 

Бу ердаги қурилишлар, осмонўпар 
бинолар кишининг эътиборини тор-
тади. Энг юқорисига қарашга юрагинг 
бетламайди. 

Хитойга ташрифимиз чоғида қатор 
оммавий ахборот воситаларида бўлдик. 
Бугун Чин журналистикаси ҳақиқий 
маънода юқори босқичга чиққан деб 
айтсак арзийди. Ахборот майдонининг 
кенгайиши, ОАВ фаолияти тизимида 
бозор принциплари қарор топиши, 
яъни, ахборотнинг товарга айланиши, ўз 
навбатида, ахборот тарқатиш тезлигини 
ошириш заруриятини юзага келтирди. 

Ахборотнинг тўғрилиги, аниқлиги 
ва холислигини аниқлаш эса муайян 
вақтни талаб қиладики, бу орада ха-
бар ўзининг долзарблигини йўқотиши 
мумкин.  Шунинг учун ахборот борасида 
тезкор қарорлар қабул қилинади. Айнан 
мана шу жараёнда журналистнинг, 
муҳаррирнинг ахборот тарқатишда шах-
сий масъулияти ҳам катта аҳамиятга эга. 

Ахборот замонида журналист кас-
бининг вазифаси ҳам,  моҳияти ҳам 
ўзгариб бормоқда.  Бир пайтлар жур-
налист ахборот тайёрловчи,  узатувчи 
ва одамларни воқиф этувчи шахс эди.  
Энди эса у жараёнлар суръатига таъсир 
ўтказувчи, жамоатчилик фикрини шакл-
лантирувчи ва бошқарувчи вазифасини 
бажара бошлади.  

Бироқ ахборот билан ишловчи, уни 
тарқатувчи ва жамоатчилик фикрини 
шакллантирувчи касб эгаси сифатида 
журналист зиммасига қатор маънавий 
масъулиятлар юкланди. Бугун Хитой 
журналистикаси ниҳоят даражада 
тараққий топган. Мана неча йилларки, 
қатор газеталар кўп минг нусхада,  ҳар 
куни чоп этилади. “Xinxuanet", "China 
Daily","China Today", "Beijing revien", 
"Chinafrika" каби нашрлар шулар жумла-
сидандир. 

Хитой журналистикаси тараққиёти-
нинг миллий ўзига хослиги яққол 
кўзга ташланаётган интеграциялашув 
жараёнларидан ташқари бир томондан 

мамлакат миллий ўзлигининг юзага 
чиқиши, иккинчи томондан эса ОАВ-
ларидаги глобаллашув тамойилларига 
қарши таъсир натижасида миллий 
хусусиятларини сақлаб қолишга бўлган 
интилиш кучайиб бормоқда.

– Бир пайтлар бошини эгиб газета 
ўқийдиган одамларни худди кинодаги 
лавҳа каби ҳар доим метро ва авто-
бусларда кўриш мумкин эди. Ҳозир 
ҳамма ҳамон бошини эгиб турса-да, 
қўл телефони билан ўзини банд этган, 
– дейди матбуотшунос олим Liu Yiqing. 
– Тўсатдан орқага назар ташлайдиган 
бўлсак, босма оммавий ахборот во-
ситалари даври ўтгандай. Аммо мана 
бу газета фаолияти бундай хулосага 
келиш хатолигини кўрсатди. “Bandao 
urban daily” газетаси 1999 йилда ташкил 
этилган. Унинг ажойиб дизайни, ёрқин 
ҳисоботлари ва очиқ-ойдин характери 
Циндао бозорини тезда эгаллаб олди. 
Унда нафақат  янгиликлар, балки турли 
мавзулар, фикрлар ва мулоҳазалар ҳам 
бериб борилади. У кўплаб ўқувчилар 
томонидан маъқулланган ва унинг кун-
далик тиражи бир миллиондан ошган. 
Бундай газета ярим оролда машҳур 
бўлиб, рақобатчилардан анча олдинда 
ва Шандун ярим оролида энг катта ти-
ражли ва энг катта таъсирга эга газе-
тага айланди. Бу Циндао фуқаролари 
учун жамоатчилик фикри майдонига 
айланди.

Хитойда 2014 йилга келиб интернет-
дан фойдаланувчилар сони 338 милли-
онга етди. Мутахассисларнинг фикрига 
кўра, келажакда интернет-рекламала-
рининг асосини автомобиллар, кўчмас 
мулк ҳамда молиявий ҳамкорликлар 
ҳақидаги маълумотлар ташкил этиши 
эҳтимолга яқинроқ. 

Мобиль интернетга кириш ва мобиль 
терминаллар асосан медиа саноати-
нинг тўрт жиҳатида ўзгаришларга олиб 
келди. Мобиль интернетга уланиш 
одамларнинг янгиликлар ва маълумот-
ларни олиш усулларини ўзгартириб, 
кенг кўламли ва чуқур ижтимоий 
ўзгаришларни келтириб чиқарди.  
Одамларнинг китоб ўқиш усули элек-
трон ва мобиль бўлди. Газета саноати-
нинг анъанавий фойда модели энди 
барқарор эмас ва янгиланишга муҳтож 

бўлиб қолди. 
Биз Жанубий ва Жануби-Шарқий Осиё 

бўйича Юннинг халқаро алоқа маркази-
да ҳам бўлдик. 

– (YICC)  Юннан вилоятидаги энг йи-
рик ва энг нуфузли медиа компанияси-
дир. Гуруҳ ҳозирда 9 та газета, 9 та жур-
нал ва бир нечта веб-порталларга эга 
бўлиб, Yunnan daily  ва Yunnannet (www.
yunnan.cn), "Yunnan Daily news" иловаси 
ўзининг энг яхши газетаси, веб-сайти ва 
янги оммавий ахборот воситаларига эга, 
– деди марказ директори ўринбосари 
Zhang Ruogu. – Сўнгги йилларда Yunnan 
daily press group кўп тилли газеталар, 
журналлар, веб-сайтлар ва ижтимоий 
медиа аккаунтларини юритиш орқали 
ўзининг халқаролашувини тарғиб 
қилишга ҳаракат қилди. Унинг янгилик-
ларини Жанубий ва Жануби-Шарқий 
Осиё мамлакатлари ва AҚШдан келган 
томошабинлар ўқишлари мумкин.

2022 йил 31 майда очилган Жанубий 
ва Жануби-Шарқий Осиё учун Юннан 
халқаро алоқа маркази Хитойнинг 
Жанубий ва Жануби-Шарқий Осиёга 
очилишига хизмат қилувчи асосий плат-
форма, Хитойнинг минтақавий халқаро 
алоқаларини амалга ошириш бўйича 
яхши лойиҳа бўлишни мақсад қилган. 

Марказ офис, медиа бошқарув мар-
кази, медиа конвергенция лаборато-
рияси, алоқа институти ва янгиликлар 
тармоғидан иборат. Бу Хитойнинг 
Жанубий ва Жануби-Шарқий Осиёга 
қараган биринчи минтақавий рақамли 
медиа бошқарув маркази бўлиб, хал-
қаро алоқада катта маълумотларни 
қўллайди. Ҳозирда медиа-марказнинг 
2.0 версияси онлайн режимида мавжуд.

ХХ асрнинг биринчи ярмида Хитой 
матбуоти оғир иқтисодий шароитда 
бўлган. Бироқ тараққийпарвар халқ  ҳар 

қандай шароитда юксалиш сари йўл 
топади. Ўзига тараққиёт йўлини танла-
ган Хитой матбуотининг халқаро журна-
листика майдонида бугун салмоқли 
ўрни бор. “Renmin ribao”,  “Venxuey bao”, 
“Gunjen jibao”, “Sinxua” каби босма ва 
интернет нашрларининг кенг доирада-
ги ўқувчиси бор.

Муҳим ахборотлар билан миллий 
ОАВни таъминлашда “Синьхуа” ахборот 
агентлиги алоҳида ўринга эга. 

– Газета халққа маънавий озуқа бера 
олмаяптими, бу нашрни амаллаб умри-
ни узайтиришнинг ҳожати йўқ, – дейди 
Liu Yiqing.

Мутахассис Xue Yongvu эса газетхонни 
жалб этиш масаласи ниҳоятда нозик ва 
масъулиятли эканини таъкидлайди.

– Журналист денгиз бўйидан мақола 
тайёрлаётганида унинг катталигига  
эмас, аксинча, тошиқиб кўпираётганига, 
сувининг марвариддай жилоланиб 
оқаётганини эса ўтиб бораётган вақтга, 
умрга таққосланажак жараён эканига 
эътибор қаратиши лозим...

Фикрлар, қарашлар турфа хил. Бугун 
буюк Хитой бўйлаб соя-салқинларда, 
автобус ёки метроларда газета ўқиётган 
инсонларни учратмадим десам хато, 
бироқ улар телефонга юз бурганлар-
дан кўп десам яна хатога йўл қўйишим 
тайин.

Хитой журналистикаси ниҳоят дара-
жада ривожлангани, оммавий ахборот 
воситаларининг таъсири, интернет 
тармоқларининг тобора илгарилаб 
бораётгани, ахборот тарқалишининг 
жадаллашуви  натижасида одамлар он-
гида жиддий ўзгаришлар бўлаётганини 
ҳам айнан шу юртда яққолроқ кўриш 
мумкин эди. 

Маҳиёра БОЙБОБОЕВА.

Қувасойликлар биргина ўтган 
йилнинг ўзида 2,5 миллион АҚШ 
долларилик гилос экспортини амалга 
оширган бўлса, бу кўрсаткични жо-
рий йилда 4 миллион АҚШ долларига 
етказиш режа қилинмоқда.

Ҳудуднинг 6889 гектар қисмини 
мевали боғлар ташкил этади. 
Аҳоли томорқалари билан қўшиб 
ҳисоблаганда, ҳозирда 1200 гек-
тардан зиёд майдонда гилос 
етиштирилмоқда. 

–  Сўнгги йилларда мевали 
боғларнинг ҳосилдорлигини ошириш 

Қувасой – Фарғона 
вилоятининг мева-
ларни етиштириш, 
уларни хорижий 
давлатларга экспорт 
қилишда энг етакчи 
ҳудуд.

корхоналар, биологик ва кимё-
вий ўғитлар, ускуналар ва қишлоқ 
хўжалиги техникаларини етказиб 
берувчилар иштирокида нав-батдаги 
тажриба алмашув тадбири Қувасойда 
ўтказилди.  

Ўқув машғулоти бўлиб ўтган “Қува-
сой Нодиржон” фермер хўжалиги 
раҳбари Абдухалил Маматхалиев-
нинг сўзларига қараганда, гилос-
нинг маҳаллий навлари олти-етти 
йилда мевага киради. У мана шундай 

ўқувларда олган билимига таяниб, 
гилоснинг янги – жайнерст, сверт-
харт, самбо, минитуна, скина навла-
рини экди. Кўчатлар 3-4 йилда мева 
солди.  Даромади ҳам ёмон эмас,  бир 
гектардан олинадиган ҳосилдорлик 
2-3 баробарга ортди. 

Гилослар Россия, Хитой, Бирлашган 
Араб Амирликлари, Жанубий Корея 
каби етакчи давлатларга экспорт 
қилинмоқда. 

–  2023 йилнинг август ойидан 
бошлаб, Япония халқаро ҳамкорлик 
агентлигининг мева-сабзавотчилик 

мақсадида томчилатиб суғориш тех-
нологияси кенг жорий этилди. Хусу-
сан, 578 гектар илғор технологияга 
асосланган ҳолда интенсив боғлар 
мавжуд, – дейди вилоят ўсимликлар 
карантини ва ҳимояси агентлиги 
инспектори Ғуломжон Собиржонов. 
– Бу борада илм-фан янгиликлари-
ни қўллашга ҳам алоҳида эътибор 
қаратилган. 

Япония халқаро ҳамкорлик агент-
лигининг “Мева-сабзавотчилик 
тармоғида қўшимча қиймат занжири 
яратишни ривожалантириш” дасту-
ри доирасида фермер хўжаликлари 
раҳбарлари, шунингдек, маҳсулотни 
сақлаш, қадоқлаш, қайта ишлаш 
ва логистика билан шуғулланувчи 

тармоғида фаолият олиб борувчи 
хўжалик субъектлари учун ишлаб 
чиқилган лойиҳа асосида семинар-
тренинглар ўтказмоқдамиз.  Дастур 
доирасида 3 миллион АҚШ доллари-
гача миқдорида 1 йилдан 15 йилгача, 
5 йиллик имтиёзли давр билан 14 фо-
излик кредит ажратилмоқда, – дейди 
лойиҳа эксперти Алишер Сайдалиев. 
– Бундан кўзланган асосий мақсад – 
мамлакатимиз қишлоқ хўжалигида 
илғор тажрибаларни татбиқ қилиш, 
уни оммавийлаштириш ҳамда мева-
сабзавотчилик тармоғи иштирокчи-
ларини узоқ муддат давомида молия-
вий қўллаб-қувватлашдир.

Муаттар МАҲМУДОВА, 
Гуласал ЙЎЛЧИБОЕВА.

ГИЛОС – КУВАСОЙ БРЕНДИ

МЕХНАТНИНГ МЕХНАТНИНГ 
НОНИ ШИРИННОНИ ШИРИН

Ижтимоий хизматлар кўрсатишнинг янги тизими:Ижтимоий хизматлар кўрсатишнинг янги тизими:

Қаҳрамонимиз иродалиликни 
бўйнига олган, айни пайтда, ўзини, 
иқтидорини бой бермаган садоқат 
тимсоли. Хаёлий тасаввурларини 
ҳаётийси билан чоғиштира олган 
оқила, ўз қадр-қимматини англаган, 
турмуш ва жамият аро мувозанат 
тополган расо аёл, халқ эъзозидаги 

Янги тизим асосида маҳаллаларда 
ўзгалар парваришига муҳтож ёлғиз 
яшайдиган, ногиронлиги бўлган шахс-
лар уйда парвариш қилиниб, қўллаб-
қувватланмоқда, шунингдек, реабили-
тация ва соғломлаштириш хизматлари 
кўрсатиляпти. Ногиронлиги бўлган шахс-
лар протез-ортопедия мосламалари ҳамда 
реабилитация қилишнинг техник воси-
талари билан таъминланмоқда. Тазйиқ 
ва зўравонликка учраган  хотин-қизлар, 
кексалар ва вояга етмаганлар ижтимоий-
психологик хизматдан баҳраманд.

“Инсон қадри учун” тамойили асоси-
да олиб борилаётган ижтимоий ҳимоя 
йўналишидаги ислоҳотлар – аҳолининг 
ижтимоий ёрдамга муҳтож тоифасини 
манзилли қўллаб-қувватлаш, улар-
га сифатли ва профессионал ёрдам 
кўрсатилишини таъминлаш имкониятини 
берди.

Жорий йилнинг шу даврига қадар 
3570 та оғир вазиятдаги оилалар ва 
фуқароларга ижтимоий ёрдам ҳамда 
хизматлар кўрсатилди. Ҳозирда Бағдод 
тумани бўйича “Якка-ёлғизлар реестри”да 
77 нафар фуқаро бор. Уларнинг 28 нафа-
ри чуқурлаштирилган тиббий кўрикдан 
ўтказилиб, 2 нафари имтиёзли равишда 
стационар даволанди.

Ногиронлиги бўлган 4955 нафар шахс-
нинг 776 нафари реабилитация восита-
ларига муҳтожлиги аниқланди. Улардан 
71 нафари оддий ва электрон юритмали 
аравача, эшитиш мосламалари ва бошқа 
турдаги реабилитация воситалари, 9 нафа-
ри протез-ортопедия мосламалари билан 
таъминланди, 18 киши параспортга жалб 
этилди. 3 нафар ногиронлиги бўлган шахс-
нинг бандлиги таъминланди. Куни кеча 
“Обод юрт” маҳалла фуқаролар йиғинида 
яшовчи Турсуной Эркабоевага кресло-     
коляска элтиб берилди. “Қароқчитол” ма- 
ҳалла фуқаролар йиғинида истиқомат  
қилувчи Зулайҳо Абдураҳмоновага нафақа 
тайинланди. 

Жорий йил бошида 3390 нафар фуқарога 
ногиронлик, парваришлаш, боқувчисини 
йўқотганлик, ёшга доир нафақалар тайин- 
ланган эди. Январь-апрель ойлари даво- 
мида яна 117 та эҳтиёжманд оилалар 
аниқланиб, шу тоифага кирувчи шахслар 
ҳам ижтимоий нафақа олишни бошлади.

Тазйиқ ва зўравонликка учраган хотин-
қизлар ва болаларга алоҳида эътибор 
билан қаралмоқда. Жорий йил давомида 
54 нафар шундай фуқароларга берилган 
“ҳимоя ордери” чекловларига риоя этили-
ши мониторинг қилиниб, уларнинг барча-
сига психологик хизмат, 20 нафарига эса 
юридик ёрдам кўрсатилди.

Туманимизда 98 нафар етим, ота-она 
қарамоғидан маҳрум бўлган болалар 
аниқланиб, уларнинг 37 нафарига ва-
сий, 9 нафарига ҳомий тайинланди. 34 
нафари бўйича тегишли ҳужжатлар 
тайёрланмоқда. 4 нафар ҳомий ва васий-

ТИББИЁТ НОПОКЛИКНИ 
ЁҚТИРМАЙДИ

Шифокор аёл ҳаётига чизгилар

шифокордир.
Феруза Мадалиева болалигини яхши 

хотирлайди. Мактабда аъло баҳоларга 
ўқиганини, тенгқурлари кўчада 
беркинмачоқ ўйнаганида, у китоб 
ўқишни афзал кўргани самарасини 
бугунги бахти билан боғлайди. 

Шифокорлар оиласида дунёга келган 

ҳақида гапирган, қийинчиликларни 
сабр-тоқат билан енгиб ўтиши керак-
лигини уқтирган эди. У онаизорининг 
шу сўзларини ҳамиша қулоғида тута-
ди. 

Бугунги кунда Фарғона шаҳар 5-ои-
лавий поликлиниканинг бош врачи 
лавозимида фаолият олиб бораётган 
Феруза Мадалиева халқ депутатлари 
Фарғона вилоят Кенгаши депутати си-
фатида ҳам тиним билмайди. Хотин-
қизларнинг ижтимоий ҳаётдаги 
мавқеини ошириш, маънавий-интел-
лектуал савиясини юксалтириш, улар-
нинг жамиятда муносиб ўрин эгал-
лашига ҳар томонлама кўмаклашиш 
ҳамда репродуктив саломатликни 
яхшилаш, аёллар, оила, оналик ва 
болаликни ижтимоий ҳимоялаш бора- 
сида жонбозлик кўрсатиб келмоқ- 
да. 

Бир сўз билан айтганда, Феруза 
Мадалиева жамиятнинг фаол аъзоси. 
Қайси соҳа ёки жабҳада бўлмасин, 
фидойи ташкилотчи. Қалбида 
меҳр-муҳаббат, нафосат мужассам. 
Қўллари меҳнатга, юрган йўллари эса 
фақатгина яхшиликларга йўғрилган. 
У оилада севимли ёр, меҳрибон 
қайнона ва ғамхўр бувижон ҳамдир. 
Уч эгиз набираси дунёга келганидаги 
севинчини ҳеч бир китобга сиғдира 
олмайди.

Бу дунёда ким нимага интилса, ўз 
меҳнати орқали эришади. Феруза 
Мадалиеванинг ҳаётий фалсафаси 
шу. Албатта, бу ўринда ота-онаси-
нинг тарбияси, устозларидан олган 
ўгити муҳим ўрин тутади. У хизмат 
вазифаси давомида меҳнат ва ижро 
интизомига қатъий амал қилади, 300 
нафарга яқин ходимлардан ҳам шуни 

Маҳалламизда “Ёшлар дафтари” орқали шу кун-
га қадар 110 нафар ёшларга амалий ёрдамлар 
кўрсатилди. Жорий йилнинг дастлабки чорагида 
62 нафарига 30 йил муддатга 20 сотихдан унумдор 
ер ажратиб берилди. Улар йилига икки-уч марта 
ҳосил олишни мақсад қилиб туришибди. Тадбир-
корлик фаолиятини бошлашлари учун имтиёзли 
кредит ва бандликни таъминлаш мақсадида суб-
сидия асосида меҳнат қуроллари олиб берилди. 20 
нафар йигит-қизлар қизиқишидан келиб чиқиб, 
тумандаги мономарказда касб-ҳунарга ўқитилди.

Нуробод кўчаси, 22-уйда яшовчи ака-ука 
Жаҳонгир ва Хуршидбек Мирзаевлар ишсиз эди. 
Ўтган йилнинг март ойида ажратилган 15 сотих-
ли ердан самарали фойдаланиб, полиз экинлари 
кўчатлари етиштириб, қўни-қўшниларга, бозорга 
олиб чиқиб сотишяпти.

Мутафаккирлардан бири айтган экан: ”Истасанг 
гўзал бўл, истасанг оқила, аммо иродали бўлишинг 
шарт”. Бу ўгит замиридаги ҳаётий фалсафани тан ол-
май иложимиз йўқ.

ёлғиз қизалоқнинг бироз эркалигини 
ҳисобга олмаганда, унда ака-укасига 
хос хислатлар яққол кўзга ташланади. 
Табиатан шаддод, йигитлардек бир 
сўзли. Шаҳд-у шижоат унга отасидан, 
босиқлик билан, чуқур мулоҳаза юри-
тиш онасидан мерос. Келажакда ши-
фокор бўлиш истагини эса оиладаги 
муҳит шакллантиргани шубҳасиз. 

Феруза мактаб даврида онаси изи-
дан боришга қатъий аҳд қилган 
эди. Аммо у биргина шифокорлик 
билан чекланиб қолмаслигини, 
ташаббускорлиги, ҳар соҳага 
қизиқувчанлигини устозлари ҳам 
илғашганди. Ўрта мактабни олтин 
медаль билан тамомлагандан сўнг 
Андижон давлат тиббиёт инсти-
тутига ҳужжатларини топшириб, 
имтиҳонлардан муваффақиятли ўтди. 
Олийгоҳда иқтидорли талабалар 
қаторига қўшилди. Ўқишдан ташқари 

тадбирларда, кўрик-танловларда 
фаол қатнашди, фахрли ўринларни 
эгаллади. 

 Институтдаги яқин курсдоши – 
Алишер Рўзметов билан боғланган 
оилавий турмуш уларга бир этак 
фарзандларни насиб этди. Жаҳонгир, 
Исломжон, Гўзалхон, Муҳаммадамин... 
Уларнинг барчаси олий маълумот 
эгаси. 

Феруза Мадалиеванинг талабалик 
даврида ҳам, дастлабки меҳнат фао-
лиятини вилоят Перинатал марказида 
акушер-гинеколог сифатида бош-
лаганида ҳам онаси унга “Тиббиёт 
соҳасини танлаган аёл жуда катта 
масъулиятни бўйнига олади. Оналик 
бурчини эплашнинг ўзи-ку катта 
машаққат. Шифокор аёл бўлиш эса 
янада мураккаб. Шуларни ҳамиша 
ёдингда тут”, дея бу касбнинг ўзига 
хос оғирликлари ва масъулияти 

талаб қилади. Қолаверса, инсоний 
фазилатлари ортидан устозлари ва 
шогирдларининг ҳурматига, эъзозига 
сазовор бўлган.

  

Феруза Мадалиева падари бузрук-
ворининг “Қизим, қандай шароит 
бўлмасин, ҳамиша ҳалол бўлгин, 
ҳалолликда гап кўп” деган гапининг 
асл мағзини ҳаёти давомида теран 
англади. Қолаверса, оқ либос кийиб,  
қабул қилган шифокорлик қасамёдига 
қатъий амал қилади. Беморнинг 
соғлиғини шахсий манфаатидан 
юқори қўйишга, камтар ва ҳалол 
бўлишга, ўз билим ва маҳоратини дои-
мо ошириб боришга ҳаракат қилади. 
Тиббиёт нопокликни ёқтирмаслигини 
кўп бора такрорлайди. 

Муаттар 
МАҲМУДОВА.

 – Ҳаётнинг ҳар куни 
синов экан. Бир кунингиз бай-

рам бўлса, эртаси кун қандай 
ўтишини билмайсиз. Айниқса, 

аёл киши ҳаёт чорраҳасида зук-
ко, оқила, бардошли бўлиши 

керак. Ҳаёт фақат севги-
муҳаббатдан иборат эмас. Фао-

лиятим давомида турли синовли 
кунларни бошдан кечириб, ни-

ма қиларимни билмай қолган 
пайтларим бўлган. Бу даврда 
атрофдагиларнинг ўгитлари, 

ота-она, устозлар, жигарларнинг 
насиҳатлари билан сабр қилдим.  

Шунинг учун ҳам ўзимга нисба-
тан жуда танқидий муносабатда-

ман, – дейди у.

Буни маҳалламиз ёшлари ўз 
турмушлари мисолида кўрмоқда.

– Ёшлар етакчиси кўмаги билан муқим даромад-
ли ишга эга бўлдим. “Ёшлар дафтари” орқали мен-
га инкубатор ускунаси олиб берилди. Ундан унум-
ли фойдаланиб, ойига 3 миллион сўмгача даромад 
оляпман, – дейди Дониёр Турсуналиев.

Касб-ҳунарли, ерли, асбоб-ускунали бўлган, 
ўзини ўзи банд қилган ёшларгина эмас, уларнинг 

ота-оналари ҳам бундай имкониятлар яратиб 
берилганидан хурсанд бўлишмоқда.

Президентимиз топшириғига кўра, алоҳида 
эътибор берилиши керак бўлган ёшлар туман, 
вилоят, республика миқёсидаги раҳбарларга 
бириктирилган. Эндиликда ҳар бир раҳбар 
ўзига бириктирилган ёшни ўз ўғил-қизидек 
кўриб, уларга ғамхўрлик қилмоқда. 
Маҳалламизда 13 нафар шундай ёшлар 2 
нафар раҳбарга бириктирилди. Олиб бо-
рилган тизимли ишлар натижасида 12 
нафар ёшнинг муаммолари ҳал этилди. 
Жумладан, Ҳабибулло Холдоровга 30 йил 
муддатга 20 сотих ер берилди. Муслима-
хон Исломова имтиёзли кредит асосида 
тикув машинасига эга бўлди.

“Беш ташаббус олимпиадаси” юрти-
миз ёшларини бирлаштирди. Спорт, 
китобхонлик, маданият, санъат ва 
бошқа соҳаларда истеъдодлилар 
аниқланяпти. Хусусан, маҳалламиз 
вакиллари ҳам унда фаол иштирок 
этишмоқда. 27-30 ёш тоифасидаги 
қизларимиз спортнинг енгил атлетика 
тури бўйича республикада 2-ўринни 
эгаллаб, воркаут ва стритбол майдон-
чалари ютиб олишди. Жорий йилнинг 
январь ойида мини футбол бўйича 
“Маҳалла раиси ва ёшлар етакчиси” 
кубоги мусобақалари ўтказилди.

Йил бошида раис ва ёшлар етакчиси 
стипендиясини жорий қилдик. Ҳар 
уч ойда бериладиган бу стипендия 
йигит-қизларга қўшимча рағбат 

бўлиб, уларни ўқишда, ишда, жамоат тадбирларида 
янада фаол бўлишга ундамоқда.

Катта авлоднинг билим ва тажрибаси, 
узоқни кўра олиш фазилатларини ўзимизнинг 
куч-ғайратимиз ва фидойилигимиз билан 
уйғунлаштира олсак, кўзлаган марраларимизга ал-
батта эришамиз. Биз учун яратилаётган янгидан-
янги имкониятлар яхши таълим олиш, касб-ҳунар 
ўрганиш, оиламиз, маҳалламиз, Ватанимиз ривожи 
учун виждонан, шижоат билан хизмат қилиш ло-
зимлигини англатади. Президентимиз ишончига 
муносиб фарзандлар бўлиш маҳалламиз ёшлари-
нинг эзгу мақсадига айланган.

Абубакир АҲРОРЖОНОВ,
Бувайда туманидаги “Бачқир” маҳалла 

фуқаролар йиғини ёшлар етакчиси.

Ёшлар вакили, етакчиси си-
фатида айтмоқчиманки, юрти-
мизда амалга оширилаётган 
ислоҳотлар туфайли йигит-
қизларнинг билим олиши, касб-
ҳунар ўрганиши, муносиб иш 
жойига эга бўлиши ва бахтли 
ҳаёт кечириши учун яратиб 
берилаётган шарт-шароитлар, 
имкониятлар учун улар Пре-
зидентимиздан чексиз мин-
натдор. Эндиликда ҳар бир 
маҳаллада ёшлар муаммолари 
билан шуғулланадиган, уларга 
ғамхўрлик кўрсатадиган тизим 
яратилган.

Ёшлар етакчиси нима дейди?

ЭҲТИЁЖМАНД ЭҲТИЁЖМАНД 
АҲОЛИ ҲАЁТДАН АҲОЛИ ҲАЁТДАН 
РОЗИ БЎЛИБ РОЗИ БЎЛИБ 
ЯШАЙДИЯШАЙДИ Ижтимоий хизматлар кўрсатишни комплекс ёндашув асосида 

маҳаллаларда ташкил этиш, фуқароларнинг оғир ижтимоий аҳволга тушиб 
қолишининг олдини олиш, ижтимоий ҳимоянинг манзиллилиги ва самара-
дорлигини ошириш, кўмакка муҳтож аҳоли қатлами ижтимоийлашувини 
таъминлаш мақсадида 2023 йил 28 сентябрда Ўзбекистон Республикаси 
Президентининг “Аҳолига ижтимоий хизматлар ва ёрдамлар кўрсатиш 
тизимини янада такомиллаштириш чора-тадбирлари тўғрисида”ги қарори 
қабул қилинган. Унга кўра ўтган йилнинг 15 октябридан бошлаб “Инсон” 
ижтимоий хизматлар марказлари ходимлари томонидан ижтимоий ҳимоя 
ва ёрдамлар кўрсатишнинг янги тизими йўлга қўйилди.

ликдаги болаларга оид қарорлар тугатил-
ди. 11 бола асраш учун номзодлар рўйхати 
шакллантирилди. 106 нафар  васийлик ва 
ҳомийликдаги боланинг қонуний вакил-
лари томонидан мажбуриятлари ҳамда 
ҳуқуқлари таъминланиши мониторингдан 
ўтказилди. 2 нафар чин етим ёшлар “Меҳр 
дафтари” доирасида уй-жой билан таъмин-
ланди. Улардан бири “Боғишамол” маҳалла 
фуқаролар йиғинида яшовчи Асалхон 
Махамаджонова “Гулистон” шаҳарчасидан 
2 хонали хонадонга эга бўлди.

– Президентимиздан жуда ҳам миннат-
дорман. Наврўз байрами арафасида бу мен 
учун энг яхши совға бўлди. Ҳозир Андижон 
давлат тиббиёт институтининг 1-босқич 
талабасиман. Келажакда Ўзбекистоним 
ривожига муносиб ҳиссамни қўшаман, – 
дейди Асалхон.

Шунингдек, 65 нафар кекса ва ноги-
ронлиги бўлган шахслар санаторийларга 
даволаниш учун юборилди.

Йил якунига қадар “маҳалла еттилиги” 
билан ҳамкорликда хатлов давом этти-
рилади. Янги аниқланадиган ижтимоий 
кўмакка муҳтож аҳоли, ёлғизлар, ота-
она қарамоғисиз қолган вояга етмаган 
болалар, кам таъминланган оилалар, 
зўравонликдан жабрланганлар, ногирон-
лиги бўлган ва боқувчисини йўқотган 
шахслар давлат томонидан кафолатланган 
ёрдам ва хизматлар билан тўлиқ қамраб 
олинади. Муҳтожларни реабилитация 
воситалари билан таъминлашда “ваучер” 
механизми жорий этилади. Алоҳида таъ-
лимга эҳтиёжи бўлган болалар янги ўқув 
йили бошлангунга қадар тўлиқ психоло-
гик-тиббий ва педагогик комиссияга жалб 
қилинади.

Маҳалладаги ҳоким ёрдамчилари билан 
биргаликда 57 нафар ишлашга тавсия 
этилган ногиронлиги бўлган шахслар 
касб-ҳунарга ўқитилиб, муқим даромад 
манбаига эга бўлишлари таъминланади. 
Такрор нафақа олиб келаётган оилалар 
билан манзилли иш олиб борилиб, улар-
нинг даромад манбаини шакллантириш 
орқали оғир аҳволдан чиқариш чоралари 
кўрилади. Тазйиқ ва зўравонликка учраган 
аёллар ҳуқуқ ва манфаатларини ҳимоя 
қилиш бўйича профилактик табдирларни 
узлуксиз давом эттирамиз. 77 нафар ёлғиз 
яшовчи шахсларни маданий тадбирларга, 
66 нафар ногиронлиги бўлган ёшларни 
параспортга жалб этиш ишларида бизга 
маҳалладаги ёшлар етакчилари ёрдам 
беради.

“2022-2026 йилларга мўлжалланган Янги 
Ўзбекистоннинг тараққиёт стратегияси”да 
давлат ижтимоий ёрдами ва хизматларини 
кўрсатишда маҳалланинг ўзида ижтимоий 
ишларни олиб бориш механизмини йўлга 
қўйиш, “Ўзбекистон-2030” стратегиясида 
эса профессионал ижтимоий хизматлар 
кўрсатиш тизимини тубдан такомиллаш-
тириш бўйича муҳим мақсад ва вазифалар 
белгилаб олинган экан, туман “Инсон” 
ижтимоий хизматлар маркази ходимлари 
бу мақсадларни рўёбга чиқариш йўлида 
куч ва имкониятлардан самарали фойда-
ланадилар. Аҳолининг ёрдамга муҳтож 
қатламини қўллаб-қувватлаш ва ижти-
моий ёрдам кўрсатиш орқали уларнинг 
ҳаётдан рози бўлиб яшашларига эришиш 
бош мақсадимиздир.

Хуршиджон ҲАЙДАРОВ,
Бағдод тумани “Инсон” ижтимоий 

хизматлар маркази шўъба мудири.



2024-YIL
7-IYUN

Газета жума куни чиқади. Баҳоси келишилган нархда.

2021 йил 18 августда Ўзбекистон Республика-
си Президенти Администрацияси ҳузуридаги     
Ахборот ва оммавий коммуникациялар агент-
лиги Фарғона вилояти ҳудудий бошқармасида 

12-001 рақами билан рўйхатдан ўтган. 

Бизнинг манзил: 150114, Фарғона шаҳар, Соҳибқирон Темур кўчаси, 28-уй.
Бош муҳаррир қабулхонаси: (факс) 73 226-02-70. 

Реклама ва эълонлар: 73 226-71-24.  

Навбатчи муҳаррир: Муаттар Маҳмудова.

Газета "Полиграф-пресс" МЧЖ босмахонасида таҳририятнинг 
оригинал макети асосида офсет усулида А-2 формат (4 саҳифа)да 

2298 нусхада чоп этилди. 
Буюртма: 371. 

Босишга топшириш вақти: 18.00.
Топширилди: 16.00.

Бош муҳаррир:   
Рустам ОРИПОВ  

МУАССИС: 
"Farg‘ona haqiqati" va 
"Ferganskaya pravda" 

gazetalari tahririyati  

Саҳифаловчи: Достонбек Холматов.

4 Farg'ona  aqiqati

Биз “Ўқувчилар уйи” қошидаги 
мусиқа тўгарагида устоздан кўп нарса 
ўргандик. У киши ҳар қандай мусиқа 
асбобини ”сайратиб” юборарди. Рақсга 
ҳам уста эди. Пуфлаб чалинадиган 
чолғулар, рубоб ва бошқа асбобларни 
чалиш сирларига ошно бўлдик. 
Туманимиздаги тадбирларни ташкил 
этишда бизга ҳаёт мактаби дарсини 
ўтарди. Одамийлик, жамоада юриш-
туриш, ўзни тутиш борасида устозга 
тақлид қилардик. 

Решат оға санъатидан барака топган. 
Халқ таълими аълочиси бўлган. Туман 
“Гулноз” ашула-рақс жамоасини 
Ўзбекистон “ойнаи жаҳони”га олиб 
чиққан. Ўша пайтдаги туман раҳбари 
бўлган Содиқ Охунов у кишига 
автомашина калитини берганига 
гувоҳмиз. 

Буюк Хитой Буюк Хитой 
деворидевори орзуси томон орзуси томон

Бугунги дам олиш кунининг чоп-чоп-
лари роса кўпайди, қочгани жой топол-
май қолдим. Тонг оқаргани ҳамон қор 
куракни топиб чиқиб йўл очдим,  супра-
тахта дегандай тансиқ таомга уриндим. 
Нима қипти, эрта кетиб кеч келадиган 
келин ҳафтада бир супрага эгилса 
эгилибди-да. Чучвара-ю дўлмачаларни 
тайёрлаб, музхонага ғамладим. Ишда 
бўлганимда қайнатиб еб олишар, ҳар 
тугул. Кун бўйи болаларни кўчадан олиб 
киролмай хунобим ошди. Ҳали кечга 
бориб “уйқуга ётинглар” десам, дарс тай-
ёрлаш учун дафтар-китобини кўтариб 
келади. Хуллас, яна аллақанча ишлар. 

Кимдир кўча дарвозасини тақиллатди. 
Чиқиндига пул йиғиб келишибди,  ивир-
сиб бир даста тўлов қоғозини кўтариб 
чиқдим. Раҳматли қайнотам икки йилга 
биратўла тўлов қилиб қўйган экан, 
билмасдик. “Жойларингиз жаннатда 
бўлсин” дея юрагим эзилди, қоғозларни 
эҳтиётлаб жойига қўйдим.

Тун чўкди, ҳайрият-ей. Дам олиш 
куни ҳордиқ чиқаришга вақт топилди 
чоғи.  Бир четда ётган қўл телефонимни 
олиб титкиладим. Болалар тегишганга 
ўхшайди, ойнаси хиралашиб кетибди. 
Олинмаган қўнғироқлар, ўҳ-ҳў, бир неч-
таси онамдан. Жавоб бермаганимга роса 
хавотир бўлгандир, ёлғизқўл қизини 
якшанбада ҳам банд эканини билиб 
ўзини овутгандир. Илкис келган хабарни 
ўқийман, қизиқ, онам телефонда хабар 
ёзишни билмасди. Қўшни келинларга 

БАҒРИНГИЗГАБАҒРИНГИЗГА
ШОШАМАН, ШОШАМАН, ОНА!ОНА!

Тун ярмидан ошибдики, 
кўзимга уйқу илинмай-
ди. Хаёлларим алғов-
далғов. Кечадан буён қор 
учқунлаяпти. Яқин беш-
олти йилда Фарғонада 
қор яхши ёғмади. Ҳамма 
бирдай соғинган экан-
да, кўча-кўйда юрган 
борки, суратга тушиш 
билан овора. Мана бола-
ларим ҳам қорбўрондан 
қулоғигача қип-қизариб 
уйга киришди-ю, донг 
қотишди. 

ёздиргани тайин. “Ташқари совуқ, бола-
ларнинг оёғи ва бошини иссиқ тут. Газга 
қараб қўй, ўчиб-нетиб қолмасин. Бўпти, 
биз яхшимиз”. Ўқиб кўнглим бузилди, 
юрагим уриши тезлашди, тўлиқиб 
кўзимдан ёш қуйила бошлади, йиғили 
овозимни яшириш учун қўлимдаги 
сочиқ четини маҳкам тишладим. Хабар 
мени аёвсиз калтакларди. Уялиб кетдим. 
Иш жойимда ҳамкасбларимни безовта 
қилгим келмайди, тушликда-ку қорин 
ғами билан банд... ҳеч йўғи уйга келгач, 
боғлансам бўлмасмиди, ақалли бир 
дақиқа-я.

Онам-чи? Онажонимнинг мен тугул 
набираларининг соғлиғини ўйлаб кунни 
кеч қилгани кўз ўнгимдан кетмаяпти. 
Биламан, ҳали ухламаган, хаёллари 
алғов-далғов. Айниқса, шу кунларда кўзи 
ёрийдиган синглимни кўп ўйлайдиган 
бўлиб қолган. Оқ йўл тилайди, Яратган 
ўзи туккан тугунни ўзи ечсин, билмай-
гина бағрига олволсин, дея дуо қилади, 
бахмал-у атласдан кўрпачалар тикади.

Деразадан узоқларга тикиламан, 
борлиқ сукунат қўйнида. Қўнғироқ 
қилсаммикан, деган ниятда соатга 
қарайман. Кеч, анча кеч. Йиғи ич-этимни 
тирнаб келяпти. Виждон қамчиси 
авайламай саваётгандай. Эртага, албатта 
қўнғироқ қиламан, дейман яна ўзимга 
ўзим. Ҳадеганда, ота-онамдан хабар 
ололмасам, байрамларда телефонлашиб 
қўя қолсам, қўнғироғига вақтида жавоб 
беролмасам, хабар ёздириш учун қўни-

қўшниникига сарсон қилсам, меҳримга 
зор этсам...

Сониялар тобора шошмоқда, ҳадемай 
тонг отади. Онажон, йўлимга кўз тик-
дирдимми сизни? Соғинч ўти ёмон экан, 
бағримни куйдириб кул қилди. Сизни, 
дадамни, жигарларимни, ширин хоти-
раларга тўла ҳовлимизни соғиндим. Шу 
кунларда тушларимга ҳам киряпсизлар. 
Дадам йўл бошида турган эмиш, дўпписи 
янги, қуёш тушиб ярқираяпти. Мени до-
им шу кўча бошида кутиб олади-да. Эр-
как киши кўнглидан ўтганини ҳадеганда  
достон қилмайди. Кутади, бораман, 
кўплашиб борамиз. 

Онажон, пойи жаннатим. Мени ке-
чиринг, Сиз мен ҳақимда ўйлаётга-
нингизда қизингиз бор меҳрини, ширин 
сўзларини, тансиқ таомларини суюк-
лиси учун илинган, сиз ўргатгандай 
қўллари кўксида “лаббай”дан у ёғига 
ўтолмай қолди. Онажон, шу якшанба, 
албатта, ёнингизга бораман, ширин 
дийдорга нима етсин. Шошаман, ҳар 
дақиқа бағрингизга шошаман. Бирга 
ош дамлаймиз, ўчоқ бошида мириқиб 
гаплашамиз.

Бор аламимни телефондан олгандай 
яна у ёқ бу ёғини титаман, онамнинг ха-
барига жавоб ёзаман. “Хўп бўлади, ҳамма 
айтганларингизни қиламан. Сиз соғ 
бўлсангиз, ўзингизни эҳтиёт қилсангиз 
бўлди, меҳрибоним”.

Маҳиёра БОЙБОБОЕВА.

Устоз Қрим ўлкасининг 
Қорасувбозор тумани, Баксан 
қишлоғида туғилган. У иккинчи жаҳон 
урушида “Москва мудофааси учун” 
медали билан мукофотланган. 

– Решат Мустафаевич ўта жиддий 
табиатли, чинакам ватанпарвар инсон 
эди, – деб эслайди у билан 1-мактабда 
бирга ишлаган ўқитувчи Баҳодирхон 
ака Азизов. – Уни катта-ю кичик “Алиев 
домла” деб ҳурмат қиларди. Мактаб 
касаба уюшмаси қўмитаси раиси 
сифатида меҳнат қонунларини яхши 
билар, ўқитувчилар ҳуқуқини ҳимоя 
қиларди. Турмуш ўртоғи Муслима 
опа билан уч ўғилни тарбиялаб, вояга 
етказишган.

Меҳнат фахрийси Биойша Саидова 
шундай ҳикоя қилади:

– Устоз Алиев домла жуда мада-
ниятли, нозиктаъб киши бўлган. 
Дарс тайёрламай келган ўқувчиларга 
ширинлик, ручка, қалам бериб, “Сен 
ҳаракат қилсанг, аълочи бўласан” 

Йўлнинг тирбандлиги нафақат ишга, 
ўқишга кечикиш, балки бошқа бир эҳ- 
тиёжларга ҳам таъсир кўрсатмасдан 
қолмайди. Бу, асаббузарлик, асабийла-
шиш, кайфияту руҳиятни кун бўйи хи- 
ралаштириши турган гап. 

Табиийки, ҳайдовчилар йўловчи-
лардан ранжишади, йўловчилар 
ҳайдовчилардан нолишади. Йўлни 
кесиб ўтишдек ҳушёрлик маданияти 
йўловчининг бурчи бўлса, йўлда тўғ- 
ри ҳаракатланиш ҳайдовчиларга 
қўйилган қатъий талаб. Ҳайдовчи-ю, 
йўловчининг ҳаракатидаги бир-бирига 
боғлиқлик ҳар икки томонга бир хилда 
палла тутавермаслиги ҳам турган гап.

деб ўқишга қизиқтирарди. 
Менинг туғилган кунимда 
“Кўр мусиқачи” китобини 
совға қилган. Қиш кунларидан 
бирида бир ўқувчи қиз тўгарак 
машғулотига шиппакда 
келибди, пайпоғи ҳўл экан. 
Устоз ўз шарфини икки 
бўлак қилиб йиртиб, қизнинг 
оёқларига ўраб қўйибди. Сўнг 
ташқарига чиққан бўлиб, 
дўкондан этикча олиб келибди. 
“Дадангни кўчада кўриб 
қолдим, сенга шу этикчани 
олиб келган экан”, деб қизга 
кийдирибди. 

Туманимизнинг Ўктамжон 
Холбоев, Валижон Солиев 
каби санъаткорлари устоз 
Решат оғадан чексиз 
миннатдорликларини доимо 
айтиб келишади. Яхши 
кишилар эсланган вақтда 
Яратганнинг раҳмат нурлари 
ёғилади, дейишади.Чин инсон, 
талабчан устозимизнинг 
жойлари жаннатда бўлсин! 

Латифжон 
ЭШОНҚУЛОВ,

халқ таълими аълочиси.  
Толиб НОСИР,

   журналист.

Газетхон таклиф беради

ЕР ОСТИ ВА ЕР УСТИ 
ЙЎЛАКЛАРИ ҚУРИЛСА...

УУстоз ёдистоз ёди

РЕШАТ ОҒА РЕШАТ ОҒА 
ДЕГАН МУАЛЛИМ ДЕГАН МУАЛЛИМ 
БОР ЭДИ...БОР ЭДИ...

Ҳазрат Али Муртазо “Менга бир ҳарф ўргатган устознинг қули бўлсам 
қанийди”, деган экан. 

Ўқувчиларини мусиқа санъатига қизиқтириб, уларни янги оламга олиб 
кирган Решат оға Алиевни ҳеч унута олмаймиз. Устоз Риштон тумани 
“Ўқувчилар уйи” ва 1-мактабда мусиқа раҳбари бўлиб ишлаган.

Бироқ ҳар икки томоннинг ҳам 
ўз ҳақиқати, ўз талаб доираси бор. 
Танганинг икки томони бўлганидек, 
ҳайдовчи ва йўловчилар орасида бу 
хилқатни бузгувчи маданиятсизлик, 
ўзбошимчалик, хавф-хатарни хас-
пўшлаш каби қусурлар мана шундай 
эътирозларни келтириб чиқаради. 

Аёнки, пиёдалар таркибида кичик 
ёшдаги болалардан тортиб, кекса 
қатламдаги авлодгача ҳаракатда. 
Ҳайдовчилар таркиби ўз-ўзидан 
маълум. Аммо ҳайдовчилик 
гувоҳномаси қўлга тегди дегани, 
ҳайдовчи бўлдинг, истаганча тезликда 
ҳаракатдасан, дегани эмас. 

Назаримда, айни ҳозирги 
кунда йўл ости ва ер усти 
йўлаклари ҳақида бош 
қотиришнинг, пиёдалар ҳақида 
ўйлашнинг вақти келди. 
Транспорт ҳаракатининг 
кўплиги ва тезлиги аҳоли 
пунктларига ҳозирги кунда 
шундай йўлакларни қуриш, 
эҳтиёжига ишора бераётгани 
дахлдор идора мутасаддилари-
ни бир зум ўйга толдирса, айни 
мақсад сари бир қадам бўларди. 

Агар ер ости ва ер усти йў-
лаклари тирбанд чорраҳаларда, 
аҳоли кўп жамоат жойларида 
қурилса, хотиржамлик яна бир 
каррага ортар эди. Булар содир 
бўлиши мумкин бўлган хавф-
хатарларнинг олдини олиши 
билан бирга, ота-оналарнинг 
ҳам хавотирини аритса, ажаб 
эмас.

Тоҳир 
ЙЎЛДОШЕВ, 

Фарғона шаҳри.  

Бир неча ойлар аввал бош 
муҳаррир таҳририят ходимлари  
бу галги хорижий сафар учун 

афсонавий Хитойга боришларини  айтга-
нида, очиғи,  беихтиёр юрагим энтикди,  
бир он  бўлса-да,  хаёлан  Чин ўлкасидаги 
ажойиботларни  кўришга  орзиқдим. Шу-
курки, кўп ўтмай  бу хаёлларнинг бари  
ҳақиқатга юз тутди. 

Азим Тошкентдан парвоз қилган учоқ 
бизни дастлаб Пекин орқали Шанхайга, 
сўнгра бамисли Шарқ Швейцариясига 
тенглаш мумкин бўлган, бетакрор яшил-
лиги билан инсонни лол қолдирувчи  
Циндао томон  элитди.

Хитой – мен учун ҳамон тўла кашф 
этилмаган мислсиз гўша. Ундаги  узоқ 
минг йиллик тарихдан гувоҳлик бер-
гувчи қароргоҳлар,  чексиз ҳайратга 
солгувчи янги кашфиётлар, ҳар кўришда 
етти букилиб тавозела самимий оҳангда 
"ниҳао" (салом) дея қаршилаётган  ин-
сонлар  мени оҳанрабодек ўзига тортди. 

Бу ўлкада ўтган 14 кунлик ташриф 
режасига киритилган ажабтовур жойлар-
га саёҳатлардан бир олам таассуротлар 
олдим.

Циндаодаги Сариқ денгиз соҳили 
бўйлаб кечки сайр, Дазхонг медиа марка-
зидаги амалиёт, дунё мўъжизаларидан 
бири –  Буюк Хитой деворига етишиш 
бахти, пойтахт шаҳар – Пекинда омма-
вий коммуникациялар университети ва 
унинг музейи томошаси, Кунминда Юнан 
радио ва телевидение марказидаги теле-
дастурларни тайёрлаш жараёнига бево-
сита гувоҳ бўлиш, қадимий қишлоқларни 
пиёда кезиш... Буларнинг бари бир китоб.

 Асосий сафар кунларимиз Циндаода 
кечди. Рости,  бу шаҳар Хитойга келиб 
қўним топган илк гўшам сифатида юра-
гимдан чуқур жой эгаллади. Бир-икки 
кун деганда бу ернинг ҳавоси, мусаффо 
табиатига ўрганиб қолдим. 

Кўчалар четида юқоридан пастга 
томон  бир текислик касб этган дарахт 
ва гуллар  йил бўйи шаҳарнинг яшил 
кўринишини  сақлайди. Шундан бўлса ке-

Ўқигандан кўрган афзал дейишади. Шунинг 
учун ҳар бир инсон саёҳат қилиш орзусида яшай-

ди. Айниқса, ҳамкасблар даврасида бўлса, уну-
тилмас онларга бой бўлади. Шундай кунлар бутун 

умр ёдда қолади.

рак, ҳозирда Циндао Хитойнинг яшаш ва 
сайёҳлик учун энг қулай,  мамлакатнинг 
иқтисодий жиҳатдан йирик маркази  
номига сазовор бўлган. 

Шаҳар тепаликлардан иборат 
бўлишига қарамай, маҳаллий аҳолининг   
велосипед ёки мотоциклдан моҳирона 
фойдаланиши ҳайрат ва қизиқишимни 
орттирди.  

Циндао  пляжлари, тарихий меъморчи-
лиги ва пиво тайёрлаш маданияти билан 
дунё сайёҳларини мафтун этиб келмоқда. 
Маҳаллий аҳолининг таъкидлашича, 
Циндао бренди – пиво фестивали ҳар 
йили нишонланади. Унда иштирок этиш 
учун келган дунёнинг турли бурчаклари-
да яшовчи меҳмонлар бу шаҳарнинг маф-
тункор табиати, такрорланмас меъморий 
обидаларига боқиб, тасанно айтмасдан 
қолмайди.

Дарвоқе, журналистлар учун ташкил 
этилаётган медиатурда ҳам дунёнинг 
ўндан зиёд ўлкаларидан 34 нафар 
ҳамкасбларимиз иштирок этишди.

Хитой ҳақли равишда чойнинг ватани. 
Хитойликларнинг чойга бўлган алоҳида 
муносабати миллий маросимни келти-
риб чиқарган. Чой маросими миллий 
урф-одат, маданият уйғунлигини ифода 
этувчи маросим экани билан дунё-
нинг турли мамлакатларидан келган 
сайёҳларда ажиб таассурот қолдиради. 
Қўнғироқларнинг оҳангдор ўйинига 
ўхшаш юмшоқ, ёқимли мусиқа садолари 
остида чой тайёрлаш жараёнини куза-
тиш  қалбларимизга сокинлик бахш этди. 

Чой ичишда қатнашиш ва халқнинг кўп 
асрлик маданияти билан танишиш янада 
завқли.  

Кўп ўтмай саёҳат манзилимиз Пекин то-
мон йўналтирилди. Хитойнинг пойтахти, 
мамлакатнинг сиёсий ва маданий маркази,  
замонавий ҳаёт, ғарб қадриятларининг 
акс-садоларини ўз анъаналарига ҳеч 
қандай зарар етказмасдан ажойиб тарзда 
бирлаштирган шаҳар.  

Пекин маҳаллий ва хорижий сайёҳлар 
шаҳри бўлиб, унда қадимий обида ва замо-
навий меъморчилик уйғунлигини кўрасиз. 
Метро, трамвай, автобус, паром ва такси-
лар исталган манзилга осонгина элтади.  

Айтишларича, Буюк Хитой деворига 
чиқмаган киши Хитойда бўлмаганлар 
қаторидадир. Бу ақида бизга ҳам те-
гишли эди. Шунинг учун дунё мўъжиза-
ларидан бирини кўришга ошиқдик. Тоғ 
ёнбағирларига пастдан қараган сайин 
деворнинг кучи ва улуғворлигини ҳис 
қилдим. Инсон қудратининг мислсиз 
эканига яна бир карра амин бўлдик. Буюк 
Хитой деворига ташриф буюриш нафақат 
қадимги Хитой, балки бутун инсоният 
тарихидан баҳраманд бўлиш демакдир. 

Пекиннинг иқлими ўзига хос. Шаҳар ва 
унинг атрофидаги саноқсиз саноат кор-
хоналари, автотранспортдан чиқаётган 
нохуш газ осмонни қоплаган. Ҳамма 
ниқобда юради. Бир кун майин шаббодага 
сархуш бўлсангиз, эртасига чарақлаган 
қуёш тафтидан қизийсиз, кейинги куни 
шаррос ёмғир инсонни ташқарига чиқмай, 
бир финжон чой ила меҳмонхона дераза-

сидан мафтункор борлиқни кузатишга 
ундайди.

Ваниҳоят Хитойнинг жанубида жой-
лашган Кунминдаги тонг қуёшли бўлиб 
чиқди. Бу бизга қадимий шаҳарнинг 
диққатга сазовор жойларидан тўлиқ 
баҳраманд бўлиш имкониятини берди. 

Кунминда гуллар бутун йил давомида 
ифор таратади. Шу боис, уни  "абадий 
гўзаллик шаҳри" дейиш мумкин. 

Менга ўзгача қизиқиш билдирган 
шаҳарнинг ўзига хос жиҳатларидан 
бири –  овқатланиш марказларида 
масаллиқнинг асл таъмини сақлаб 
қолишга имкон берадиган пишириш 
усулларидир. Қисқичбақа, қовурилган 
моллюскалар қобиғи каби денгиз 
маҳсулотлари манзур бўлди.

Кунмин ва Пекиндаги саёҳат эса вақт 
ўтгани сайин ширин энтикиш билан 
ёдга олинадиган гўзал хотираларни 
инъом этди. 

Тунислик Ибрайим, Мелек, озар-
байжонлик Зайнаб, шри-ланкалик 
Моҳаммед олис Хитой сафаримиздаги 
барча таассуротларга бой кунларим би-
лан хотирамга муҳрланган дўстларим. 
Шу ондан бошлаб, нафис шаҳарга қайта 
келиш орзуси билан  яшайман.

Журналистнинг бахти ҳам шунда, у 
дунё кезади, дўстлар орттиради, гоҳо 
ўзи, гоҳ қалами билан. 

Муаттар МАҲМУДОВА. 
Фарғона – Пекин – Шанхай – 

Циндао –  Кунмин.

Баъзан кўча бўйлаб турли егуликлар ва ичимликларнинг 
идиши, қоғоз ва полиэтилен халтачаларини дуч келган тарафга 
улоқтириб кетаётганларга кўзимиз тушади. Бу чиқиндилар эса 
кўкалам ҳудудлар, ариқ бўйлари ва озода кўчаларда хунук ман-
зара ҳосил қилади. 

Уйимиз яқинидаги Катта Фарғона каналида маиший чиқин-
дилар уюмининг оқиб ўтаётганини кўп кўраман. Бу ачинарли, 
албатта. Aтрофда яшовчи аҳоли ва бошқа инсонлар томонидан 
"чиқинди ташлаш жойи" га айланган канал суви экинларни 
суғориш ва айрим сув танқис бўлган ҳудудларда ичимлик суви 
сифатида фойдаланилади. 

Целлофан халтанинг чириши учун мутахассисларнинг фик-
рича, 450-500 йил вақт кетар экан. Улоқтириб ташланаётган 
бу матоҳ атроф-муҳитга қанчалар хавф туғдиришини тасаввур 
қилиш қийин эмас. 

Ёши улуғларнинг "Сувга тупурма, ахлат ташлама, дарахтни 
синдирма, ниҳолни қайирма ёмон бўлади" сингари панд-
насиҳатлари ёдимда. Биргина "ёмон бўлади" деган сўз сергак 
торттирган, табиатни эъзозлашга ундаган.

Ҳозир нега ундай эмас? Гап нимада ўзи? Хўш, бу борада аждод-
ларимизга хос анъана занжири қачон ва қай тарзда узилди!? Гап 
балки лоқайдлик, бепарволик ва ноўрин хотиржамликка бе-
рилганимиздандир. Хаспўшламасдан айтадиган бўлсак, аввало, 
экологик тарбиямиз издан чиқди. Aгар ундай эмас десак, шахсий 
манфаат йўлида дарахт ва буталарни томири билан қўпоришлар, 
ноқонуний овчилик, турли кўринишдаги атроф-муҳитни ифлос-
лантиришлар кўлами ошиб бораётганини нима билан исботлаш 
мумкин? 

Aҳоли гавжум аксарият бозорларимиздаги манзаралар киши 
таъбини хира торттиради. Бундай жойларнинг турли юқумли, 
сурункали ва тузатиш қийин кечадиган инфекцион касалликлар 
манбаи бўлмаслигига ҳеч ким кафолат беролмайди. Тўғри, бу ка-
би эътиборсизликка йўл қўйган мутасаддилар маъмурий жавоб-
гарликка тортиляпти. Юридик ва жисмоний шахсларга нисбатан 
қайта-қайта жарималар қўлланилмоқда.

Аммо, экологик барқарорликни тиклаш ва таъминлаш йўлида 
барчанинг, айниқса, кенг жамоатчиликнинг бир тану бир жон 
бўлиб ҳаракат қилиши шарт эканлиги ва бунга катта эҳтиёж 
борлигини ҳаётнинг ўзи кўрсатиб турибди.

Aввало, ҳар қандай тарбиянинг тамал тоши оиладан бошлана-
ди. Зеро, ота-боболаримиз “Қуш уясида кўрганини қилади”, деб 
бежиз айтишмаган. Оилада ота-она табиатга нисбатан қандай 
муносабатда бўлса, фарзандлар ҳам вақти келиб улар қилган 
ишларни такрорлайди.

Табиатни асраш, авайлаш ҳар бир инсоннинг олдида турган 
вазифаси эканлигини унутмаслигимиз лозим.

Гуласал ЙЎЛЧИБОЕВА,
ЎзЖОКУ 3-босқич талабаси.

БЕФАРҚЛИК – ЁМОН ИЛЛАТБЕФАРҚЛИК – ЁМОН ИЛЛАТ
Кунда кунора бозорга, дорихона ёки дўконга бора-

миз. Харид қилган маҳсулотларимизни сотувчилар 
целлофан халталарга солиб беришади. Уйимизга 
келгач, уларни кўпинча ҳар эҳтимолга қарши сақлаб 
қўямиз, яроқсизларини эса бошқа чиқиндиларга 
қўшиб ташлаб юборамиз. 


